
Politologu i njohur kritikon reagimin e Ramés dhe Demos pas propozimit pér ministér:
Emérimi kalon nga Presidenti dhe Kuvendi

[+-Politologu i njohur kritikon reagimin e Ramés dhe Demos pas propozimit
Momenti kur Rama prezanton ndryshimet né geveri

Ndryshimet e fundit né kabinetin geveritar té kryeministrit Edi Rama kané sjellé reagime edhe né radhét e opinionit publik. Politologu Afrim Krasniqi ka kritikuar ményrén se si u komunikua nga
kryeministri Edi Rama propozimi i Ervin Demos pér postin e ministrit t& Brendshém, duke véné theksin te procedura kushtetuese qé duhet té ndiqet pér emérimin e njé ministri.

Kritika e Krasnigit vjen pasi Demo falénderoi kryeministrin Edi Rama pér besimin e dhéné, menjéheré pas njoftimit pér propozimin e tij né krye t&é Ministris¢ sé Brendshme, duke shkarkuar Besfort
Lamallarin.

Sipas Krasniqit, propozimi i kryeministrit shté vetém njé nga hallkat e procesit institucional dhe nuk e bén automatikisht njé person ministér. Ai sjell né vémendje procedurén e pércaktuar nga
Kushtetuta, gé pérfshin dekretimin nga Presidenti i Republikés dhe shqyrtimin né Kuvend.

NE njé reagim & gjaté né Facebook, politologu e pérdor rastin pér té ngritur njé debat mé t€ gjeré mbi funksionimin e institucioneve dhe raportin mes partisé, qeverisé dhe shtetit.

som

“Nga premtimi ‘ne b&mé shtet’ te akti ‘shteti jam uné"”, e titullon Krasniqi reagimin e tij.

Ai rikujton sloganin “Ne bé&jmé shtet”, té pérdorur né té kaluarén nga socialistét, duke argumentuar se sot, sipas tij, vendimmarrja politike éshté pérgendruar gjithnjé e mé shume te lideri i partisé.
Reagimi i ploté i Krasnigqit:
Nga premtimi “ne béjmeé shtet” te akti “shteti jam uné"

“Ne béjmé shtet”, - ishte slogani kryesor né fjalimet me militantét votues. Funksionoi, natyrisht jo pér shkak té sloganit, besimit dhe as pér shkak se gytetarét votues e besuan ose e kérkuan kété.
Funksionoi mé shumé pér imazh publik, sidomaos né kushtet kur Shqipéria kritikchej pér nivel kritik t& funksionalitetit t& shtetit t& sé drejtés, korrupsion, personalizim pushteti dhe zhdukje t& kufirit
midis partisé e shtetit.

Pastaj Partia u mblodh né njé hotel dhe u b& emérimi i ministrave. Njéri prej tyre mbeti i habitur kur u emérua, dhe kishte té drejté. Nuk e dinte, nuk e meritonte, nuk e bénte dot. Pastaj té njéjtin e
ndryshuan brenda pak muajsh dhe e cuan né ministri tjetér. Déshtoi me sukses dhe si¢ ndodh me ministrat e shkarkuar, pas funksionit merren né puné né kryeministri, “prané shefit", njé emérim
garancie dhe imuniteti.

Pastaj shohim né mediat sociale se kryeministri ka shkarkuar ministrin e brendshém, ka eméruar tjetrin dhe ka bashkuar dy ministri (d.m.th., duhen tre s& paku dekrete shkarkim ministri (2) dhe
bashkim/krijim ministrie e re me ministér té ri). Shqipéria ka njé Kushtetuté, e cila pércakton se ministri quhet i tillé jo kur propozohet (jo emérohet) nga kryeministri ose partia, por kur dekretohet
nga Presidenti, votohet né parlament dhe mé pas betohet pérpara Presidentit. Eshté proces, jo akt shokésh né facebook. Mé 2004 parlamenti refuzoi disa dekrete ministrash t propozuar nga
kryeministri, ndonése ishin deputetét e sé njéjtés parti. Por kishte parti, sot ka individ-lider & mbéshtetet né ményré té verbér nga njé strukturé qé zyrtarisht quhet parti. Nuk ka debat, zgjedhje,
konkurrim.



Ja ku jemi: nga premtimi “ne b&jmé shret* kalohet te akti “shteti jam uné“. Nuk ka réndési Kushtetuta, nuk ka réndési procesi institucional, nuk ka réndési votimi né parlament, as dekretimi, as

betimi, Partia té eméron, partia té shkarkon dhe kur themi partia nénkuptojmé shefin e saj. Dhe pér ta plotésuar kuadrin, i shkarkuari (sipas Kushtetutés éshté ende ministér) éshté i kénaqur dhe merr

emérimin e ri né kryeministri, i propozuari (i pa dekretuar, i pa votuar, i pa betuar) flet si ministér i ri né detyré. Pa folur mé pas pér strukturén, pse duhej & kishim ministér shteti mé 2025 kure
shkrin mé 20267 Krijim ministrie pér njé person? Kur personi ndryshon post, shkrihen ministrité pér té? etj, etj.

Shgipéria ka pasur dhe ka politikang, parti, qeveri, ministra, zyrtaré té korruptuar, abuzive, etj, etj, por Shqipéria ka pasur dhe ka nevojé pér shtetaré, pér modele pozitive drejtimi, pér respekt té
Kushtetutés, ligjeve dhe integritetit né pérfaqésim. Kéto mungojné ende dhe né fakt, vetém kéto mund té jetésonin premtimin e (ri)shkelur “ne bé&jmé shtet”.

